ԱՄՓՈՓԱԹԵՐԹ
««ՀԱՅԱՍՏԱՆԻ ԱԶԳԱՅԻՆ ԱԳՐԱՐԱՅԻՆ ՀԱՄԱԼՍԱՐԱՆ» ԵՎ «ՃԱՐՏԱՐԱՊԵՏՈՒԹՅԱՆ ԵՎ ՇԻՆԱՐԱՐՈՒԹՅԱՆ ՀԱՅԱՍՏԱՆԻ ԱԶԳԱՅԻՆ ՀԱՄԱԼՍԱՐԱՆ» ՀԻՄՆԱԴՐԱՄնԵՐԻՑ ԳՈՒՅՔ ՀԵՏ ՎԵՐՑՆԵԼՈՒ, «ՀԱՅԱՍՏԱՆԻ ԱԶԳԱՅԻՆ ԱԳՐԱՐԱՅԻՆ ՀԱՄԱԼՍԱՐԱՆ» ԵՎ «ՀԱՅԱՍՏԱՆՈՒՄ ՖՐԱՆՍԻԱԿԱՆ ՀԱՄԱԼՍԱՐԱՆ» ՀԻՄՆԱԴՐԱՄՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ, ԱՅԼ ՏԱՐԱԾՔՆԵՐԸ  ՀԱՄԱՏԵՂ  ՕԳՏԱԳՈՐԾԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ արդարադատության նախարարություն
	30.10.2024թ.

	
	/27.3/43979-2024

	      Ի կատարումն ՀՀ վարչապետի՝ 2024 թվականի հոկտեմբերի 30-ի թիվ 02/16.3/37163-2024 հանձնարարականի՝ կից ներկայացվում է ««Հայաստանի ազգային ագրարային համալսարան» և «Ճարտարապետության և շինարարության հայաստանի ազգային համալսարան» հիմնադրամներից գույք հետ վերցնելու, «Հայաստանի ազգային ագրարային համալսարան» և «Հայաստանում ֆրանսիական համալսարան» հիմնադրամներին անհատույց օգտագործման իրավունքով տարածք տրամադրելու, այլ տարածքները համատեղ օգտագործելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի ազգային ագրարային համալսարան» և «Ճարտարապետության և շինարարության հայաստանի ազգային համալսարան» հիմնադրամներից գույք հետ վերցնելու, «Հայաստանի ազգային ագրարային համալսարան» և «Հայաստանում ֆրանսիական համալսարան» հիմնադրամներին անհատույց օգտագործման իրավունքով տարածք տրամադրելու, այլ տարածքները համատեղ օգտագործելու մասին» Հայաստանի Հանրապետության կառավարության որոշման նախագծի վերաբերյալ


«Հայաստանի ազգային ագրարային համալսարան» և «Ճարտարապետության և շինարարության հայաստանի ազգային համալսարան» հիմնադրամներից գույք հետ վերցնելու, «Հայաստանի ազգային ագրարային համալսարան» և «Հայաստանում ֆրանսիական համալսարան» հիմնադրամներին անհատույց օգտագործման իրավունքով տարածք տրամադրելու, այլ տարածքները համատեղ օգտագործելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի նախաբանում հղում է կատարվել «Պետական գույքի կառավարման մասին» օրենքի 30-րդ հոդվածի 2-րդ մասի 4-րդ և 6-րդ կետերին, որոնց համաձայն՝ Հայաստանի Հանրապետության կառավարության որոշմամբ սահմանված կարգով պետական գույքն անհատույց օգտագործման իրավունքով կարող է տրամադրվել՝
4) միջազգային կազմակերպություններին.
6) անհրաժեշտության դեպքում՝ նաև այլ կազմակերպությունների:
Նախագծի 1-ին կետով նախատեսվում է Հայաստանի Հանրապետության տարածքային կառավարման և   ենթակառուցվածքների նախարարության Պետական գույքի կառավարման կոմիտեին (այսուհետ՝ Կոմիտե ամրացված, Հայաստանի Հանրապետության սեփականությունը հանդիսացող (անշարժ գույքի նկատմամբ իրավունքների պետական գրանցման վկայական N 20022013-01-2374՝ Երևան քաղաքի, Տերյան 74  հասցեում գտնվող անշարժ գույքի կենտրոնական մուտքի քիմ հատվածից 4775.8 քմ (1-ից 4-րդ հարկեր) ընդհանուր մոտարկված մակերեսով տարածքը (հիմք ընդունել տարածքի չափագրման արդյունքների տվյալները)՝ հետ վերցնել «Հայաստանի ազգային ագրարային համալսարան» հիմնադրամից  և 11 տարի ժամկետով, անհատույց օգտագործման իրավունքով տրամադրել «Հայաստանում Ֆրանսիական համալսարան» հիմնադրամին, ուստի Նախագծի նախաբանում հղում կատարված վերոնշյալ դրույթներն ունեն վերանայման կարիք:
Բացի այդ Նախագծի նախաբանում կիրառված «30-րդ հոդվածի 2-րդ մասով,» բառերն և կետադրական նշանը անհրաժեշտ է փոխարինել «30-րդ հոդվածի 2-րդ մասի» բառերով:
	
















































































   Ընդունվել է մասնակի

Նախաբանի հղումներում կատարվել է փոփոխություն











	2. Նախագծի 1-ին կետում կիրառված «քիմ հատվածից» բառերն ունեն հստակեցման կարիք:
	Ընդունվել է

Նախագիծը լրամշակվել է


	3. Նախագծի 1-ին կետի 2-րդ ենթակետի համաձայն՝ 2,524.7 քմ ընդհանուր մակերեսով 5-րդ հարկը հետ վերցնել «Ճարտարապետության և շինարարության Հայաստանի ազգային համալսարան» հիմնադրամից և 1,193.95 քմ ընդհանուր մակերեսով տարածքը 11 տարի ժամկետով, անհատույց օգտագործման իրավունքով տրամադրել  «Հայաստանում Ֆրանսիական համալսարան» հիմնադրամին(…): Նշվածի կապակցությամբ հայտնում ենք, որ տվյալ կարգավորման մեջ անհրաժեշտ է հստակեցնել, թե 2,524.7 քմ ընդհանուր մակերեսով 5-րդ հարկը, որ տարածքին է պատկանում:
	Ընդունվել է

Նախագիծը լրամշակվել է


	4. Նախագծի 2-րդ կետով նախատեսվում է սահմանել, որ «Հայաստանում Ֆրանսիական համալսարան» հիմնադրամը   «Հայաստանի ազգային ագրարային համալսարան» հիմնադրամին ամրացված կենտրոնական շքամուտքը, աստիճանավանդակը, վերելակը, մարզադահլիճը, ճաշարանը, հանդիսությունների սրահը, հանդիսությունների սրահի նախամուտքը, տանիքը և նկուղը օգտագործվելու են համատեղ:
Նշված կարգավորումն ունի հստակեցման կարիք, ուստի անհրաժեշտ է այն խմբագրել և հստակ նշել, որ «Հայաստանի ազգային ագրարային համալսարան» հիմնադրամին ամրացված գույքը «Հայաստանում Ֆրանսիական համալսարան» հիմնադրամի և «Հայաստանի ազգային ագրարային համալսարան» հիմնադրամի կողմից օգտագործվելու է համատեղ:
	Ընդունվել է

Նախագիծը լրամշակվել է


	5. Նախագծի 3-րդ կետի 1-ին ենթակետի գ պարբերությունում կիրառված «կետում» բառն անհրաժեշտ է փոխարինել «պարբերությունում» բառով, իսկ նույն կետի 2-րդ  ենթակետում կիրառված «կետերում» բառն «պարբերություններում» բառով:
	Ընդունվել է

Նախագիծը լրամշակվել է


	6. Նախագծի 3-րդ կետի 1-ին ենթակետի գ պարբերությամբ նախատեսվում է՝ սահմանել, որ համաձայնագրի և պայմանագրի նոտարական վավերացման և համաձայնագրից ու պայմանագրից ծագող գույքային իրավունքների պետական գրանցման ծախսերը ենթակա են իրականացման «Հայաստանի ազգային ագրարային համալսարան» հիմնադրամի միջոցների հաշվին: Գտնում են, որ անհրաժեշտ է հստակեցնել, թե որ պայմանագրին է կարգավորումը վերաբերում: 
Նույն դիտողությունը վերաբերում է Նախագծի 3-րդ կետի 2-րդ ենթակետի չհամարակալված պարբերությանը:

	Ընդունվել է

Նախագիծը լրամշակվել է


	7. Նախագծի համարակալումն ամբողջությամբ անհրաժեշտ է վերանայել, իսկ չհամարակալված պարբերությունները համարակալել, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է

Նախագիծը լրամշակվել է


	ՀՀ տարածքային կառավարման և ենթակառուցվածքների  նախարարություն
	30.10.2024թ.

	
	ԳՍ//35372-2024

	Տեղեկացնում ենք, որ ««Հայաստանի ազգային ագրարային համալսարան» և «Ճարտարապետության և շինարարության Հայաստանի ազգային համալսարան» հիմնադրամներից գույք հետ վերցնելու, «Հայաստանի ազգային ագրարային համալսարան» և «Հայաստանում ֆրանսիական համալսարան» հիմնադրամներին անհատույց օգտագործման իրավունքով տարածք տրամադրելու, այլ տարածքները համատեղ օգտագործելու մասին» Հայաստանի Հանրապետության կառավարության որոշման նախագիծն (այսուհետ՝ Նախագիծ)  ամբողջությամբ խմբագրման կարիք ունի, քանի որ չեն պահպանվել ՀՀ կառավարության 21.04.2023թ. թիվ 595-Ն որոշման (այսուհետ՝ Որոշում) պահանջները, մասնավորապես՝ Որոշման թիվ 1 հավելվածով հաստատված կարգի 4-րդ կետի 4-րդ ենթակետի և 4.1. կետի պահանջները:
	

	1. Նախագծի նախաբանից հանել Հայաստանի Հանրապետության կառավարության 2023 թվականի հունվարի 26-ի N111-Ա որոշմանը տրված հղումը և հղում կատարել նաև «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասին, ինչպես նաև ՀՀ կառավարության 21.04.2023թ. թիվ 595-Ն որոշմանը,
	Ընդունվել է մասնակի



	1. հստակեցնել Նախագծի 1-ին կետում նշված տարածքի տվյալները՝ հստակ նշելով նաև տարածքի մակերեսը, մասնավորապես անհասկանալի է «կենտրոնական մուտքի քիմ հատվածից 4775.8 քմ (1-ից 4-րդ հարկեր) ընդհանուր մոտարկված մակերեսով» ձևակերպումը,
	Ընդունվել է

Նախագիծը լրամշակվել է


	1. բացակայում է Նախագծի 1-ին կետի 1-ին ենթակետը,
	Ընդունվել է

Նախագիծը լրամշակվել է


	1. Նախագծի 3-րդ կետի 1-ին ենթակետի գ. պարբերությունում «ա. կետում» բառերը փոխարինել «ա. պարբերությունում» բառերով, իսկ «Սահմանել, որ համաձայնագրի և պայմանագրի նոտարական վավերացման և համաձայնագրից ու պայմանագրից ծագող գույքային իրավունքների պետական գրանցման ծախսերը ենթակա են իրականացման «Հայաստանի ազգային ագրարային համալսարան» հիմնադրամի միջոցների հաշվին.» դրույթը սահմանել առանձին պարբերությամբ կամ ենթակետով: Միաժամանակ հաշվի առնելով, որ «Հայաստանի ազգային ագրարային համալսարան» հիմնադրամի հետ կնքված է քաղաք Երևան Տերյան 74 հասցեում գտնվող անշարժ գույքի անհատույց օգտագործման պայմանագիր, առաջարկում ենք վերջինիս հետ կնքել համաձայնագիր՝ թիվ 16/0013 պայմանագրում փոփոխություն կատարելու մասին,  
	Ընդունվել է

Նախագիծը լրամշակվել է


	1. Նախագծի 3-րդ կետի 2-րդ ենթակետում «կետերում» բառը փոխարինել «պարբերություններում» բառով, հստակեցնել «1-ին կետի 1-ին և 2-րդ ենթակետերում» արտահայտությունը, իսկ «Սահմանել, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերն ենթակա են իրականացման «Հայաստանում Ֆրանսիական համալսարան» հիմնադրամի միջոցների հաշվին:» դրույթը սահմանել առանձին ենթակետով,

	Ընդունվել է

Նախագիծը լրամշակվել է


	1. Նախագծում նշված գույքի նույնականացման համար կցել տարածքների հատակագծերը:

	 Չի ընդունվել 

Նախագծի 1-ին կետով սահմանված է
տարածքի չափագրման արդյունքների տվյալների հիմք ընդունման պահանջ

	ՀՀ կադաստրի կոմիտե
	31.10.2024թ.

	
	ՍԹ/18102-2024

	1.Հայաստանի անշարժ գույքի տեղեկատվական համակարգի (ARPIS) տվյալները հիմք ընդունելով՝ առաջարկում ենք Նախագծի 1-ին կետում «20022013-01-2374» թվերը փոխարինել «15022022-01-0230» թվերով, ինչպես նաև անշարժ գույքի» բառերից հետո լրացնել 2-րդ մասնաշենքի՝» բառերը, իսկ քիմ» բառը փոխարինել ձախակողմյան» բառով:

	Ընդունվել է
Նախագիծը լրամշակվել է


	2. Առաջարկում ենք նաև Նախագծի 3-րդ կետի 2-րդ ենթակետում պայմանագիրը» բառից հետո լրացնել վաղաժամկետ» բառը:

	Չի ընդունվել

Նախագծով սահմանված են կնքվող պայմանագրի ժամկետը և վերջինիս դադարեցման պայմանը

	  3. Միաժամանակ հաշվի առնելով այն հանգամանքը, որ Նախագծով նախատեսվում է անհատույց օգտագործման իրավունքով «Հայաստանում Ֆրանսիական համալսարան» հիմնադրամին տրամադրել Երևան քաղաքի Տերյան 74 հասցեում գտնվող անշարժ գույքի կենտրոնական մուտքի հատվածից 4,775.8 քմ (1-ից 4-րդ հարկեր) ընդհանուր մոտարկված մակերեսով տարածքը, որտեղ որպես հիմք նշված են տարածքի չափագրման արդյունքների տվյալները, սակայն Նախագծին կից չեն ներկայացվել անհատույց օգտագործման իրավունքով տրամադրվող տարածքների հատակագծերը՝ առաջարկում ենք նշված հատակագծերը ներկայացնել որպես Նախագծի հավելված:
	Չի ընդունվել

Նախագծով սահմանված է տարածքի չափագրման արդյունքների տվյալների հիմք ընդունման պահանջ և ներկայում հատակգծերը որպես Նախագծի հավելված ներառելը հետագայում հնարավոր է խոչընդոտ հանդիսանա համապատասխան պայմանագրերի կնքման գործընթացին:

	«Հայաստանում ֆրանսիական համալսարան» հիմնադրամ
	29.10.2024թ.

	
	01/660

	«Հայաստանում ֆրանսիական համալսարան» հիմնադրամի գրությունը կցվում է 
	Ընդունվել է առաջարկը 

Նախագծում առաջարկին համապատասխան կատարվել է փոփոխություն

	«Հայաստանի ազգային ագրարային համալսարան» հիմնադրամ
	Դիտարկումները ստացվել են աշխ. կարգով՝ էլ. փոստով

	
	

	
	

	1.Նախագծի 1-ին կետում հստակեցնել կենտրոնական մուտքի տեղադիրքը՝ ավելացնելով  «Աբովյան պուրակի կողմից» արտահայտությունը
	Ընդունվել է 

Նախագիծը լրամշակվել է


	2. Նախագծի 3-րդ կետում «հանդիսությունների սրահ» արտահայտությունը փոխարինել «մեծ դահլիճ» արտահայտությամբ
	Ընդունվել է 

Նախագիծը լրամշակվել է


	
	

	3. Նախագծի 4-րդ կետի 1-ին ենթակետում «երկամսյա» ժամկետը փոխարինել «քառամսյա» ժամկետով
	Ընդունվել է 

Նախագիծը լրամշակվել է


	4. Նախագծի 4-րդ կետի 2-րդ ենթակետում «երկամսյա» ժամկետը փոխարինել «քառամսյա» ժամկետով
	Ընդունվել է ի գիտություն

Աշխատանքները կկազմակերպվեն  այնպես, որ չի խաթարվի բուհի երկրորդ կիսամյակի ուսումնական գործընթացը

